
ABSTRAK

PAMOR KERIS- KLASIFIKASI DAN PERSEPSI
DALAM KEBUDAYAAN
MELAYU

oleh: MOHD YUSOF MOHD ALI

Pamor mengandungi dua pengertian. Pertama menunjukkan gambaran tertentu berupa
garis, lengkungan, lingkaran, noda, titik, atau belang-belang yang nampak pada
permukaan bilah keris. Kedua dimaksudkan sebagai bahan pembuat pamor. Motif atau
pola gambaran pamor terbentuk pada permukaan bilah keris kerana adanya perbezaan
wama dan perbezaan nuasa dari bahan-bahan logam yang digunakan sebagai bahan
padu pembuatan keris. Masyarakat masih kurang mengerti tentang pamor keris yang
sebenarnya, yang mempunyai nilai-nilai kebudayaan estetik yang tinggi. Apatah lagi
masih kekurangan tokoh perupa seni dan pandai keris yang pakar tentang pamor.
Kalau adapun hanyalah pandai besi senjata yang lain. Keadaan yang kritikal ini perlu
sangat satu penelitian tentang pamor keris. Maka ianya perlu dikaji dan sangat penting
agar tak ditelan zaman. Mengenalpasti pembentukan pamor keris, klasifikasi dan
persepsinya dalam kebudayaan Melayu sebagai objektif kajian. Berasaskan kepada
teori dan falsafahnya penelitian ilmiah ini moga dapat menjadi pedoman amalan
kepada masyarakat tentang apa yang ada disebalik nilai-nilai pamor sebilah keris,
serta dapat menunjukkan dapatan bahawa kemahiran membuat pamor keris tersebut
sebahagian besarmya dilaksanakan oleh keluarga tukang yang berkenaan. Yang
lazimnya seorang tukang pandai besi pamor yang mewariskan kemahiran berpamor
kepada anak-anaknya, keluarga terdekat dan juga pada orang lain yang berminat
mempelajarinya. Hasil daripada kajian kualitatif ini mampu melihat bagaimana bentuk
klasifikasi pamor keris mengikut persepsi masyarakat Melayu. Dan dijangka akan
memberikan informasi pamor dan memberikan laluan kepada penyelidik yang lain
untuk melakukan yang serupa dipelbagai tempat.

